Darlleniadau Dramatig

Arestio Iesu

Mathew 26: 47-56
Llefarydd
Wrth iddo ddweud y peth, dyma Jwdas, un o'r deuddeg disgybl, yn ymddangos gyda thyrfa yn cario cleddyfau a phastynau. Roedd y prif offeiriaid a’r arweinwyr Iddewig eraill wedi eu hanfon nhw i ddal Iesu. Roedd Jwdas y bradwr wedi trefnu y byddai’n rhoi arwydd iddyn nhw:

Jwdas
Yr un fydda i’n ei gyfarch â chusan ydy’r dyn i’w arestio.

Llefarydd
Aeth Jwdas yn syth at Iesu a’i gyfarch â chusan
Jwdas
Helo Rabbi!
Iesu
Gwna beth rwyt wedi dod yma i'w wneud gyfaill,

Llefarydd
Yna gafaelodd y lleill yn Iesu a'i arestio. Ond yn sydyn, dyma un o ffrindiau Iesu yn tynnu cleddyf allan a tharo gwas yr archoffeiriad. Torrodd ei glust i ffwrdd. Ond dwedodd Iesu:

Iesu
Cadw dy gleddyf! Bydd pawb sy'n trin y cleddyf yn cael eu lladd gan y cleddyf. Wyt ti ddim yn sylweddoli y gallwn i alw ar fy Nhad am help, ac y byddai'n anfon miloedd ar filoedd o angylion ar unwaith? Ond sut wedyn fyddai'r ysgrifau sanctaidd sy'n dweud fod rhaid i hyn i gyd ddigwydd yn dod yn wir?

Llefarydd
Trodd Iesu at y dyrfa a dwedodd:

Iesu
Ydw i'n arwain gwrthryfel neu rywbeth? Ai dyna pam mae angen y cleddyfau a’r pastynau yma? Pam wnaethoch chi ddim fy arestio i yn y deml? Roeddwn i’n eistedd yno bob dydd, yn dysgu’r bobl. Ond mae hyn i gyd wedi digwydd er mwyn i beth mae'r proffwydi’n ei ddweud yn yr ysgrifau sanctaidd ddod yn wir.
Llefarydd
Yna dyma'r disgyblion i gyd yn ei adael ac yn dianc. 

